APPLICATION

Sa anong mga tiyak na paraan ka maaaring magpasailalim sa mga
namumuno sa ating bansa, simula ngayong linggo? Paano mo
magagawang tulungan ang ibang tao na gawin din ito?

e Ayon sa Mga Taga-Galacia 5:1, Pinalaya tayo ni Cristo sa ilalim ng

Kautusan. Paano mo magagamit ang kalayaan na ipinagkaloob sa
‘yo ng Diyos, batay sa natutunan mo ngayon?

Paano ka mamumuhay sa paraang may takot at karangalan sa
Diyos? Anong mga pagbabago ang kailangan mong gawin upang
ipahayag ito, simula ngayong linggo?

Kilalanin na ang Diyos ang pinakamataas na namumuno sa ating
bayan. lpanalangin na katuwiran, kapayapaan, at katarungan ang
maghahari sa bansa. (Mga Salmo 33:12)

Manalangin para sa mga pinuno ng ating pamahalaan. Ipanalangin

ang karunungan, kakayahan, at takot sa Diyos habang sila ay
naglilingkod sa bayan.

Hingin sa Diyos na tumanim sa atin ang takot sa Kanya, at na

magkaroon tayo ng lakas ng loob na ipangaral ang ebanghelyo sa

ating mga kapamilya, kaibigan, at komunidad.

0 Mga Mamamayang may
Takot sa Diyos

Balikan ang unang pagkakataon na binigyan ka ng iyong mga
magulang o tagapag-alaga ng isang malaking responsibilidad.
Ano ang isang bagay na natutunan mo sa karanasang ito?

Mailalarawan mo ba ang sarili mo bilang magaling makitrabaho sa
ibang tao o magaling magtrabaho kapag mag-isa? Bakit?

Anong katangian o kakayahan ng isang pinuno ang gusto mong
mas makita pa sa iyong buhay? Bakit?



\"\[@]:{®) /galang ninyo ang lahat ng tao at mahalin ninyo ang

mga kapatid ninyo kay Cristo. 1 PEDRO 2:17

Sa kanyang sulat, hinikayat ni Pedro ang mga tao na magkaroon

ng takot sa Diyos at igalang ang emperador (ang tagapamahala

sa emperyong Romano). Bilang mga anak ng Diyos, tayo ay may
responsibilidad na parangalan Siya sa papapagitan ng paggalang sa
mga may autoridad na itinalaga Niya upang mamuno sa ating bayan.
Isa ito sa mga tiyak na paraan kung paano natin maipakikita ang ating
pagmamahal at paggalang sa Diyos. Paano natin mapararangalan ang
mga tinawag ng Diyos na mamuno sa atin? Sa araling ito, ating aalamin
ang tatlong kautusan para sa mga mamamayang may takot sa Diyos,
gaya ng Kanyang iniutos sa Kanyang Salita.

Magpasailalim sa mga autoridad
na itinalaga ng Diyos.

Alang-alang sa Panginoon, magpasakop kayo sa lahat ng
tagapamahala ng bayan, maging sa hari na may pinakamataas na
kapangyarihan o sa mga gobernador na sinugo ng Diyos para
magparusa sa mga gumagawa ng masama at magparangal sa
mga gumagawa ng mabuti. 1 PEDRO 2:13,14

Dapat nating maintindihan na ang Diyos ang naglagay sa pwesto
ng mga taong inatasang mamuno sa atin—at kabilang dito ang
pamahalaang sibil. Ang mga pinuno na itinatalaga ng Diyos

ay bahagi ng Kanyang pagiging lubos na makapangyarihan sa
ating buhay at bayan (Daniel 2:21). Ang ating tungkulin bilang
mga tagasunod ni Cristo ay ang magpasailalim sa mga taong

ito, sila man ay Kristiyano o hindi. Ano ang ginagampanang
tungkulin ng ating mga pinuno sa pamamahala sa ating bayan?
(Mga Taga-Roma 13:4)

Gawin ang mabuti.

“Sapagkat ito ang kalooban ng Diyos, na sa pamamagitan ng
mabubuti ninyong gawa ay walang masabi ang mga hangal na
walang alam sa katotohanan. *Malaya nga kayo, pero hindi ito
nangangahulugang malaya na kayong gumawa ng masama, kundi
mamubhay kayo bilang mga alipin ng Diyos. 1 PEDRO 2:15,16

Bagamat tayo'y ipinag-uutos na magpasakop sa mga awtoridad,
hindi nangangahulugan na tayo ay magwawalang-bahala.
Kagustuhan ng Diyos na gawin natin kung ano ng mabuti, bilang
pagpapakita ng paggalang at pagbibigay karangalan sa mga may
autoridad sa ating sibil na pamahalaan. Ang kakayahan natin na
gumawa ng mabuti ay tugon sa ating pagpapasakop at pagsunod
sa Diyos. Ang isang paraan ng paggawa ng kabutihan sa ating
mga pinuno ay sa pamamagitan ng pananalangin para sa kanila.
(Timoteo 2:1,2), at ito ay nakalulugod sa Kanya (1 Timoteo 1:3).
Ano pa ang ibang paraan ng paggawa ng kabutihan para sa ating
mga pinuno?

Magkaroon ng takot sa Diyos.

Igalang ninyo ang lahat ng tao at mahalin ninyo ang mga kapatid
ninyo kay Cristo. 1 PEDRO 2:17

Ang mamuhay ng may takot sa Diyos ay ang pinakamataas

na pagpapahalaga sa Kanya (Deuteronomio 10:12). Dapat
nating parangalan ang Diyos sa lahat ng bagay, kabilang na
ang namumuno sa pamahalaang sibil, dahil Siya ang ating Hari
(Mga Salmo 47:7). Bakit tayo dapat mamuhay ng may takot sa
Diyos nang higit sa lahat?




